
RAPPORT DWAR INVESTIGAZZJONI 

Każ Nru: K/065 

Allegazzjoni: Konflitt ta’ interess potenzjali fl-użu ta’ propjetà u 

bastimenti għal tieġ 

Ilmentatur: Is-Sur Matthew Agius 

Data tal-Ilment: 1 ta’ Lulju 2024 

Data ta’ Dan ir-Rapport: 

 

3 ta’ Ottubru 2025 

L-Ilment 

 Fl-1 ta’ Lulju 2024, is-Sur Matthew Agius (l-Ilmentatur) kiteb lil dan l-

Uffiċċju permezz ta’ email fejn ressaq ilment dwar l-Onor. Clayton Bartolo, dak 

iż-żmien Ministru għat-Turiżmu u l-Indafa Pubblika. L-Ilmentatur talab li tiġi 

investigata l-għażla tal-post fejn sar ir-riċeviment tat-tieġ tal-Onor. Bartolo fis-

sajf tal-2024, jekk kinitx etika u jekk kienx hemm kunflitt ta’ interess fl-istess 

għażla, dan għaliex is-sidien tal-propjetà fejn sar ir-riċeviment joperaw fil-

qasam tat-turiżmu u/jew l-ospitalità.  

 L-ilment huwa anness bħala d-Dokument A.  

Il-Kuntest 

 Fit-28 ta’ Ġunju 2024, l-Onor. Clayton Bartolo żżewweġ f’ċerimonja ċivili 

li saret f’Manoel Island. Wara ċ-ċerimonja, ġie rappurtat li sar riċeviment tat-

tieġ f’lido tas-Sliema bl-isem Manta by the Sea.  

 Skont rapporti li dehru fil-midja, f’dak il-perjodu wkoll kienet se ssir iċ-

ċerimonja tal-Golden Bee Awards f’Manoel Island. Din iċ-ċerimonja ssir in 

konnessjoni mal-Mediterrane Film Festival li ssir kull sena. Ir-rapporti jgħidu li 

l-organizzazzjoni ta’ dan l-avveniment kienet responsabbiltà tal-Kummissjoni 

tal-Films, li dak iż-żmien kienet taqa’ taħt il-portafoll tal-Onor. Bartolo bħala 

Ministru għat-Turiżmu u l-Indafa Pubblika.  

 Barra minn hekk, ġie rappurtat li l-lido fejn sar ir-riċeviment tal-Onor. 

Bartolo, Manta by the Sea, huwa operat mill-grupp ta’ kumpanniji magħruf 

bħala d-db Group. Ġie rappurtat ukoll li l-propjetà immobbli nnifisha, mikrija 

għall-operat tal-lido, hija propjetà tal-lukanda tal-grupp ta’ kumpanniji Fortina, 

li tiegħu huma sidien membri tal-familja Zammit Tabona. Iż-żewġ gruppi ta’ 

kumpanniji imsemmijin joperaw fl-oqsma tat-turiżmu u/jew ospitalità liema 

oqsma wkoll jaqgħu taħt il-portafoll li kien responsabbli għalih l-Onor. Bartolo 

f’dan il-perjodu. 

 Rapporti li dehru fil-midja qalu wkoll li l-propjetà tal-familja Zammit 

Tabona fejn jinsab il-lido hija soġġetta għal każ ta’ infurzar mill-Awtorità tal-

Ippjanar, dan għaliex ma nbnietx skont il-pjanti li kienu approvati.  

 Ftit ġranet wara t-tieġ imsemmi fl-ilment, dehru rapporti fil-gazzetti li 

qalu li saret talba lill-Awditur Ġenerali biex jinvestiga allegazzjoni li riżorsi 

pubbliċi intiżi għall-avveniment organizzat mill-Kummissjoni tal-Films f’Manoel 

Island intużaw fiċ-ċerimonja tat-tieġ tal-Onor. Bartolo.1   

Deċiżjoni li Ssir Investigazzjoni 

 Fid-dawl tal-artikolu 16 tal-Att dwar Standards fil-Ħajja Pubblika, li jgħid 

li lment anonimu ma jistax jiġi kkunsidrat, dan l-Uffiċċju osserva li l-Ilmentatur 

ma inkluda ebda dettalji fl-ilment li setgħu jitqiesu bħala prova tal-identità 

tiegħu. Għalhekk, fit-2 ta’ Lulju 2024 dan l-Uffiċċju kiteb lill-Ilmentatur u talbu 

jipprovdi n-numru tal-karta tal-identità tiegħu. L-Ilmentatur għamel dan l-

għada, 3 ta’ Lulju 2024. B’hekk l-Uffiċċju seta’ jivverifika l-identità tal-

Ilmentatur għall-finijiet tal-artikolu 16 tal-Att.  

 L-ilment jirreferi għal allegazzjonijiet li:  

a. sew il-familja Zammit Tabona u sew id-db Group huma regolati mill-

ministeru li dak iż-żmien kien risponsabbli għalih l-Onor. Bartolo; 

 

1  Riferenza għall-ilment quddiem l-Awditur Ġenerali kif ukoll għal stqarrija li l-Onor. Bartolo 
għamel f’dan ir-rigward jidhru fir-rapport segwenti:  

https://www.maltatoday.com.mt/news/national/130000/we_paid_for_it_all_tourism_mi
nister_addresses_allegations_for_wedding_ceremony.  

https://www.maltatoday.com.mt/news/national/130000/we_paid_for_it_all_tourism_minister_addresses_allegations_for_wedding_ceremony
https://www.maltatoday.com.mt/news/national/130000/we_paid_for_it_all_tourism_minister_addresses_allegations_for_wedding_ceremony

b. l-istabbiliment Manta by the Sea huwa taħt notifika tal-infurzar mill-

Awtorità tal-Ippjanar;  

c. id-db Group huma bbażati fil-Mellieħa, id-distrett elettorali tal-Onor. 

Bartolo; 

d. id-db Group kisbu “konċessjoni dubbjuża” għall-propjetà fejn kien l-

Istitut għall-Istudji Turistiċi; 

e. missier l-Onor. Bartolo għandu negozju li jopera mill-propjetà tad-db 

Group fil-Mellieħa; u 

f. il-mistednin tal-Onor. Bartolo twasslu minn Manoel Island fejn saret 

iċ-ċerimonja, sal-venue tar-riċeviment fuq vapur bl-isem Fernandes, 

li s-sidien tiegħu huma ukoll membri tal-familja Zammit Tabona.  

 In konnessjoni mal-punt b, is-sottoskritt josserva li bħala Ministru għat-

Turiżmu, l-Onor. Clayton Bartolo ma kienx risponsabbli għall-Awtorità tal-

Ippjanar. Għaldaqstant, jekk l-istabbiliment in kwistjoni kien taħt notifika ta’ 

infurzar, dan ma setax jirrappreżenta kunflitt ta’ interess min-naħa tiegħu.  

 In konnessjoni mal-punt ċ, il-kunflitt potenzjali tal-Onor. Bartolo fl-

involviment tad-db Group fit-tieġ tiegħu joħroġ mill-fatt li huma kienu regolati 

mill-ministeru tiegħu. Il-fatt li huma bbażati fil-Mellieħa mhux relevanti għal 

dan il-każ.  

 In konnessjoni mal-punt d, il-konċessjoni tas-sit tal-Istitut għall-Istudji 

Turistiċi ngħatat fl-2017, mentri l-Onor. Bartolo sar Ministru għat-Turiżmu fl-

2020.  

 In konnessjoni mal-punt e, jekk hu minnu li missier l-Onor. Bartolo 

għandu negozju li jopera minn propjetà tad-db Group, dan potenzjalment seta’ 

jqajjem kunflitt ta’ interess għall-Ministru Bartolo, iżda dan m’għandu ebda 

rabta mat-tieġ tiegħu.  

 Fir-rigward tal-punti li fadal, jiġifieri a u f, is-sempliċi fatt li l-Ministru 

Bartolo nqeda mis-servizzi ta’ operatur fil-qasam tat-turiżmu jew il-catering 

għat-tieġ tiegħu ma jammontax awtomatikament għal kunflitt ta’ interess. Is-

sottoskritt jidhirlu li kien ikun hemm kunflitt kieku l-Ministru Bartolo ngħata xi 

konċessjoni jew arranġament favorevoli mill-operatur in kwistjoni.  

 Għalhekk, sabiex jistabbilixxi jekk il-Ministru Bartolo daħalx f’kunflitt ta’ 

interess, dan l-Uffiċċju investiga jekk huwa ngħatax xi konċessjoni jew 

arranġament simili. L-artikoli 4.7, 4.8, 5.7 u 8.4 tal-Kodiċi ta’ Etika għall-Ministri 

u Segretarji Parlamentari (it-tieni skeda tal-Att dwar Standards fil-Ħajja 

Pubblika) tqiesu bħala d-dispożizzjonijiet relevanti.  

 L-investigazzjoni ta’ dan l-Uffiċċju ma daħlitx fil-kwistjoni dwar jekk 

intużawx faċilitajiet tal-Golden Bee Awards f’Manoel Island għaċ-ċerimonja 

tat-tieġ tal-Onor. Bartolo, peress li saret talba lill-Awditur Ġenerali biex 

jinvestiga din il-kwistjoni.  

Proċedura tal-Investigazzjoni 

 Fl-4 ta’ Lulju 2024 dan l-Uffiċċju kiteb lill-Onor. Bartolo u rreferielu l-

ilment. Talbu jagħti l-veduti tiegħu b’mod ġenerali kif ukoll jikkonferma fejn sar 

it-tieġ tiegħu, kif il-mistednin twasslu sal-post fejn sar ir-riċeviment, kemm 

ħallas għas-servizzi imsemmijin, u jekk hux minnu li l-grupp ta’ kumpanniji db 

Group u l-familja Zammit Tabona huma regolati jew akkwistaw benefiċċji mill-

ministeru li kien responsabbli għalih, jew entitajiet li jaqgħu taħt l-istess 

ministeru. L-Onor. Bartolo intalab ukoll jipprovdi kopji ta’ fatturi u provi tal-

pagamenti li saru f’dan ir-rigward.  

 Fit-22 t’Awwissu 2024 l-Onor. Bartolo wieġeb permezz ta’ ittra (annessa 

bħala d-Dokument B) fejn ikkonferma li: 

i. it-tieġ tiegħu sar fit-28 ta’ Ġunju 2024 u li l-post tar-riċeviment 

kien Manta by the Sea;  

ii. numru ta’ mistednin twasslu għaċ-ċerimonja taż-żwieġ, li saret 

f’Couvre Port f’Manoel Island, u lura għar-riċeviment permezz tal-

bastiment MV Fernandes u l-bastiment Hera Cruise;  

iii. hu u martu ħallsu €110,000 għar-riċeviment tat-tieġ u €13,762.51 

għal-loġistika u servizzi rilatati mal-bastimenti; 

iv. l-istabbilment fejn sar ir-riċeviment tat-tieġ huwa regolat minn 

entità li taqa’ taħt il-Ministeru għat-Turiżmu, bħalma huma l-

istabbilimenti turistiċi kollha ġewwa Malta u Għawdex.  

 Fir-rigward tat-talba ta’ dan l-Uffiċċju li jiġu preżentati fatturi u provi ta’ 

pagamenti li saru in konnessjoni mas-sala tar-riċeviment u l-bastimenti, l-Onor. 

Bartolo talab li jippreżentahom personalment, però li ma jiġux ippubblikati 

minn dan l-Uffiċċju.   

 Fil-25 ta’ Settembru 2024, l-Onor. Bartolo deher quddiem is-sottoskritt 

flimkien mal-avukat tiegħu biex jixhed in konnessjoni mal-każ, u sabiex 

jippreżenta dokumentazzjoni mitluba minn dan l-Uffiċċju (traskrizzjoni tal-

laqgħa annessa bħala Dokument Ċ).  

 F’din il-laqgħa, l-Onor. Bartolo spjega li ċ-ċerimonja tat-tieġ tiegħu saret 

f’Couvre Port f’Manoel Island, filwaqt li r-riċeviment sar fl-istabbilment Manta 

by the Sea f’tas-Sliema. Qal li peress li l-lido kien ser jintuża kollu għat-tieġ, il-

prezz kien miftiehem biex ikopri l-preparamenti tal-post u l-elementi kollha 

offruti għat-tieġ:  

Jiġifieri jiena ftiehemt il-prezz, hemm l-invoice, jiena għidtilhom jiena li 

rrid hija li x’ħin daħlu n-nies sabu l-ikel, sabu x-xorb, sabu l-waiters, 

ovvjament għal dan l-ammont ta’ nies, inti, huma mbagħad jagħtuk 

ammont ta’ waiters li hemm bżonn, l-ammont ta’ catering, inti taf 

taħdimhom dejjem. Illum il-ġurnata dawn kważi xjenza kif jippjanawh 

tieġ iġifieri mhix kemm sempliċiment tqum u taqbad u tgħid ħa nagħmel 

tieġ, huma jkunu jafu eżatt kif għandhom jagħmlu l-affarijiet tagħhom.2 

 L-Onor. Bartolo spjega illi fir-rigward tal-organizzazzjoni taċ-ċerimonja 

tat-tieġ, b’mod speċifiku il-loġistika u trasport bil-bastimenti, kien ingaġġa 

individwu sabiex jieħu ħsieb l-użu ta’ żewġ bastimenti, kif ukoll il-permessi u 

loġistika rilatata ma’ barge neċessarja biex jintużaw il-bastimenti. 

 Meta ġie mistoqsi jekk is-suppliers li uża għat-tieġ tiegħu kinux l-istess li 

kienu ġew ingaġġati għall-Golden Bee Awards, qal li fir-rigward tal-għażla ta’ 

suppliers u l-organizzazzjoni ta’ dan l-avveniment, hu ftit li xejn kien involut:  

[...] jiġifieri jiena, l-involviment tiegħi għal meta jarani fil-verità ikun 

limitat biss at a very high level. Jiġifieri nkun infurmat bl-pjan, li ħa jsir, 

inkun infurmat għaliex jiena bniedem hekk bit-targets li nkunu rridu 

nilħqu, umbgħad nara dawk it-targets li ntleħqu, iġifieri jiena għalija 

mhux liema supplier intgħażel, imma jekk ma jiġix ix-xogħol meta jsir il-

festival. [...] jiġifieri s-suppliers jien tal-film festival, ma noqgħodx nidħol 

fihom. Għas-suppliers personali kellimthom jiena, kelli l-pjaċir li naħdem 

 

2 Linji 52 – 58 tad-Dokument Ċ. 

magħhom jiena, kienet transazzjoni privata, l-unika ħaġa ħażina li 

għamlu dawn imsieken, hi li offrew, li għażlu li jaħdmu lill-Ministru.3 

 Fir-rigward tal-loġistika għat-tieġ, spjega illi hu u martu għall-ewwel 

kienu organizzaw trasport għall-mistednin minn tas-Sliema sa Manoel Island u 

lura miċ-ċerimonja sal-lido bil-vapur Fernandes, però meta ndunaw li ma 

kellhomx biżżejjed spazju fuq il-bastiment, iddeċidew li jikru t-tieni vapur biex 

jiżdiedu l-postijiet għall-mistednin. 

 L-Onor. Bartolo qajjem punt fir-rigward tal-konċessjoni li ngħatat lill-

grupp tad-db rilatat mal-Istitut għall-Istudji Turistiċi (ITS) u qal li l-konċessjoni 

li għaliha għamel riferenza l-Ilmentatur kienet ingħatat snin qabel ma sar 

ministru responsabbli għat-turiżmu hu.   

 F’din il-laqgħa l-Onor. Bartolo għamel riferenza għal, u ppreżenta wkoll, 

kopji ta’ fatturi u records ta’ transazzjonijiet bankarji rilatati ma’ ħlasijiet li saru 

in konnessjoni mas-sala tat-tieġ u l-bastimenti. Dawn id-dokumenti huma:  

i. fattura datata t-28 ta’ Ġunju 2024 mill-kumpannija S.R.G.N. Ltd lill-Onor. 

Bartolo fl-ammont ta’ €110,000 diviż f’żewġ line items ta’ €55,932.20 u 

€37,288.14 bid-deskrizzjoni “Wedding @ Manta 28.06.24”, u l-

kumplament ta’ €16,779.66 taxxa fuq il-valur miżjud (annessa bħala 

Dokument Ċ1); 

ii. paġna waħda li fiha d-dettalji bankarji u dettalji tal-kuntatt tal-istess 

kumpannija;  

iii. kopja ta’ transazzjoni bankarja datata l-14 ta’ Awwisu 2024 li turi li l-

ammont total ta’ €110,000 tħallas lill-kumpannija S.R.G.N. Co. Ltd. minn 

kont bankarju tal-Onor. Bartolo u martu (annessa bħala Dokument Ċ2); 

iv. fattura datata l-20 ta’ Ġunju 2024 maħruġa mis-Sur Chris Galea, 

konsulent, lill-Onor. Bartolo, għal servizzi rilati mal-kiri u użu ta’ barge, 

applikazzjoni ma’ Transport Malta, servizzi taż-żewġ bastimenti MV 

Fernandes u Hera Cruise, u servizzi ta’ immaniġjar, fl-ammont kumplessiv 

ta’ €13,762.51 (annessa bħala Dokument Ċ3); 

 

3 Linji 226 – 230 u 236 – 238 tad-Dokument Ċ. 

v. kopja ta’ transazzjoni bankarja datata s-27 ta’ Ġunju 2024 fl-ammont ta’ 

€5000 li tħallas lis-Sur Galea minn kont bankarju tal-Onor. Bartolo u 

martu (annessa bħala Dokument Ċ4); 

vi. kopja ta’ transazzjoni bankarja datata l-1 ta’ Lulju 2024 fl-ammont ta’ 

€5000 li tħallas lis-Sur Galea minn kont bankarju tal-Onor. Bartolo u 

martu (annessa bħala Dokument Ċ5); 

vii. kopja ta’ transazzjoni bankarja datata l-1 ta’ Lulju 2024 fl-ammont ta’ 

€3,762.51 li tħallas lis-Sur Galea minn kont bankarju tal-Onor. Bartolo u 

martu (annessa bħala Dokument Ċ6); 

 Dan l-Uffiċċju kkunsidra d-dokumentazzjoni preżentata mill-Onor. 

Bartolo, b’mod speċifiku l-provi tal-pagament ta’ €110,000 li għamel lill-

kumpannija S.R.G.N. Co Ltd. Peress illi l-fattura maħruġa mill-kumpannija ma 

kien fiha l-ebda dettalji dwar x’kien inkluż fil-prezz kumplessiv, dan l-Uffiċċju 

ddeċieda li jitlob iktar informazzjoni mill-kumpannija.   

 Fis-27 ta’ Frar 2025 xehed quddiem is-sottoskritt is-Sur Jean Claude 

Fenech, Chief Financial Officer tad-db Group, li jinkludi l-kumpannija S.R.G.N. 

Co Ltd. (traskrizzjoni tal-laqgħa annessa bħala Dokument D).  

 F’din il-laqgħa is-Sur Fenech spjega l-proċedura li ġiet segwita fir-rigward 

tan-negozjati dwar u l-ippjanar tat-tieġ tal-Onor. Bartolo. Qal li l-Onor. Bartolo 

kien avviċina s-sales team tal-grupp ta’ kumpanniji u minn hemm beda l-

proċess biex jiġi organizzat it-tieġ. Is-Sur Fenech ikkonferma li l-fattura 

preżentata mill-Onor. Bartolo kienet ġenwina, u li l-ammont indikat kien ikopri 

l-ikel, xorb u kiri tal-post għar-riċeviment.  

 Mistoqsi jekk hijiex normali li ma jkunx hemm breakdown tal-prezz 

globali, is-Sur Fenech qal:  

hija, hija normali jiġifieri dawn ma tkunx jiġifieri. Ġieli jkollna per eżempju 

events oħrajn żgħar li jkunu per eżempju t’għaxra min-nies li f’dak il-każ 

per eżempju il-klijent jgħid isma’ jien, ħa nagħżel li mmur on the menu, 

jiġifieri f’dak il-każ imbagħad iva, ħa jkollok kull ħaġa li ħa jordna l-klijent 

ħa tiġi ppanċjat u bbiljat accordingly imma f’events meta jkunu events 

kbar anke ħabba preparation, dan ikun għażel, intgħażel kollox minn 

qabel, jiġi preparat kollox minn qabel u tkun maqbula r-rata globali. 4 

 

4 Linji 107 – 113 tad-Dokument D. 

 Ikkonferma li l-ammont ta’ €110,000 kien l-uniku ammont li l-kumpannija 

rċeviet mingħand l-Onor. Bartolo u li l-ħlas ta’ dan l-ammont sar madwar 

xahrejn wara li sar ir-riċeviment. Mistoqsji jekk din kinitx prattika normali, is-

Sur Fenech qal li hija prassi normali f’din l-industrija. Mistoqsji jekk hijiex 

normali li klijent iħallas depożitu għal avveniment bħal dan, is-Sur Fenech qal:  

jiddependi, jiddependi jiġifieri, ħa ngħid hekk min-naħa ta’, kumpaniji 

għax aħna jkollna ħafna corporate events eżempju, min-naħa ta’ 

corporate events u f’dan il-każ l-Onorevoli Bartolo, ma jkunx hemm dak 

il-, il-bżonn ta’ depożitu, u jitħallas kollox wara. Meta jkun hemm, 

individwu ħa ngħid hekk mhux ma – 

[...] 

ħa ngħid hekk, ma nafuħx, mhi xejn u ovvjament m’għandekx kumpanija 

jekk per eżempju ma jħallasx tista’ taqbadlu jew sebaħ u dalam, f’dak il-

każ jintalab xi deposit imma mhux fil-każi kollha jiddependi l-event kemm 

ikun kbir. Imma normalment dejjem jitħallas kollox wara x-xogħol.5  

 Mistoqsi biex jispjega l-line items li jidhru fil-fattura mingħajr 

deskrizzjoni, is-Sur Fenech qal:  

So jkollok revenue line item għal, għall-ikel eżempju, ikollok revenue line 

item għax-xorb, so basically jkun hemm split, il-probabbiltà jkun rational, 

jiġifieri xi 70-30, ħa nara kemm qiegħed f’dan il-każ – qiegħda 60-40. Erm, 

jkun maqbul, aħna għandna numru ta’ percentage standards jiġifieri 

waqt li s-sales team ikun ikollhom il-pakketti aħna meta niġu biex 

nirrekordjaw it-transazzjoni fis-sistema tagħna, nagħ – nużaw 

persentaġġi li jkunu fissi biex naqsmuhom ngħidu isma’ dan kien allokat 

għall-ikel bħala revenue, u dan kien allokat għax-xorb.6 

 Is-Sur Fenech ippreżenta wkoll kopja tal-kuntratt bejn S.R.G.N. Co Ltd. u 

l-Onor. Bartolo (annessa bħala Dokument D1). Ma setax jidentifika min kien 

responsabbli għan-negozjati min-naħa tas-sales team però ikkonferma li hu ma 

kienx involut f’dan il-proċess. Mistoqsji jekk kien hemm involviment mit-top 

management tal-grupp, qal:  

 

5 Linji 187 – 196 tad-Dokument D. 

6 Linji 205 – 212 tad-Dokument D. 

ma, ma nkunx naf, jiġifieri fil-każ inkun irrid niċċekkja u ovvjament ma 

nkunx qed niffollowja kull thread ta’ kif jidħol il-business eżatt, ma 

neskludix illi ovvjament kien hemm xi ħadd mit-top management irċieva 

telefonata u imbagħad għaddieha through, through through normal lines 

jiġifieri. Jiġifieri, ikollna ukoll corporate events fejn per eżempju jien naf 

ikollok supplier kbir tiegħek li jċempillek jgħidlek isma’ jien nixtieq 

nagħmel event u tqabbdu ma’, mas-sales team jiġifieri, il-probabbiltà ħa 

ngħid hekk li tkun ġrat xi ħaġ’hekk ħa nkun onest jiġifieri.7 

 Mistoqsi jekk ir-rata li ngħatat lill-Onor. Bartolo kinitx rata preferenzjali, 

is-Sur Fenech qal:  

hija rata normali ta, għax ovvjament wieħed irid jikkunsidra illi f’dak il-

ġurnata kif għidt qabel, ir-ristorant ingħalaq so l-ewwel ħaġa li aħna 

nħarsu meta jkun hemm event kbir huwa illi f’dik il-ġurnata li kieku aħna 

m’għamilniex dan l-event kemm stajna ġġenerajna business minn dak l-

event? Mingħajr dak l-event. So ovvjament aħna ma nistgħux nagħmlu 

event u titlef il-flus li normalment iddaħħal so ovvjament kollox jittieħed 

into consideration jekk ovvjament il-klijent xtaq jew jixtieq illi jingħalaq 

il-venue u jkollu exclusivity imbagħad ovvjament irid iħallas il-premium 

tiegħu u jiġifieri.8 

 Fit-13 ta’ Ġunju 2025, dan l-Uffiċċju reġa’ kiteb lill-Onor. Bartolo sabiex 

itih aċċess għall-provi skont kif mitlub mill-artikolu 18(3) tal-Att dwar Standards 

fil-Ħajja Pubblika u sabiex jitlob iktar informazzjoni, speċifikament:  

a. jidentifika l-invidiwvu/i li kien avviċina meta beda jorganizza r-riċeviment 

tat-tieġ;  

b. jidentifika l-individwu/i li magħhom kien qed jinnegozja;  

c. jippreżenta l-korrispondenza kollha li bagħat u rċieva mingħand 

kwalunkwe rappreżentant tal-kumpanija S.R.G.N. Co. Ltd., inkluż 

korrispondenza relatata mal-għażla ta’ menu package ta’ ikel u xorb.   

 Barra minn hekk, l-Onor. Bartolo ngħata l-opportunità li jagħmel 

sottomissjonijiet ulterjuri f’dan l-istadju.  

 

7 Linji 231 – 238 tad-Dokument D. 

8 Linji 254 – 261 tad-Dokument D. 

 Fis-26 ta’ Ġunju 2025, l-Onor. Bartolo wieġeb permezz ta’ ittra (annessa 

bħala Dokument E). F’din l-ittra l-Onor. Bartolo spjega li hu u martu kienu ġew 

introdotti għall-istabbiliment Manta by the Sea mill-individwu inkarigat 

minnhom biex jorganizza t-tieġ, u li dan l-individwu ntroduċihom mad-Direttur  

tal-Operat tal-grupp db. L-Onor. Bartolo ppreżenta wkoll skambju ta’ emails 

bejn il-mara tiegħu u l-istess Direttur (anness bħala Dokument E1) li jagħmlu 

riferenza għal laqgħa fiżika li saret fil-lido, u numru ta’ deċiżjonijiet li ttieħdu, 

inkluż:  

a. in-numru ta’ mistednin ikkonfermati mill-koppja;  

b. riferenza għal għażliet tal-koppja fir-rigward tal-menu (kopja tal-menu 

ma ġietx ippreżentata);  

c. il-ħin li kien ser jibda r-riċeviment u dettalji dwar it-timeline tar-

riċeviment u l-afterparty.  

 Ikkupjati fl-iskambju ta’ emails jidhru l-ismijiet ta’ individwi oħrajn 

assoċjati ma’ jew jaħdmu mad-db Group. Dawn l-individwi mhumiex membri 

tal-familja li hija s-sid tal-grupp ta’ kumpanniji.  

 Barra minn hekk, l-Onor. Bartolo qal li fil-fehma tiegħu, is-

sottomissjonijiet li kien għamel fil-laqgħa mas-sottoskritt tal-25 ta’ Settembru 

2024 kienu suffiċjenti u ma kellux sottomissjonijiet ulterjuri x’jagħmel.  

Konsiderazzjonijiet 

 Kif indikat qabel f’dan ir-rapport, l-investigazzjoni ta’ dan l-Uffiċċju 

kkunsidrat jekk l-Onor. Bartolo bbenefikax minn xi konċessjoni jew 

arranġament favorevoli mingħand l-operaturi involuti fit-tieġ tiegħu sabiex jiġi 

ddeterminat jekk, bħala ministru risponsabbli għat-turiżmu, huwa kellux 

kunflitt ta’ interess.  

 Mill-provi preżentati quddiem dan l-Uffiċċju jidher illi l-Onor. Bartolo 

ħallas l-ammont ta’ €110,000 għas-sala, l-ikel u s-servizzi pprovduti mill-

istabbiliment Manta by the Sea, kif ukoll l-ammont ta’ €13,762.51 għal-

loġistika rilatata mal-użu ta’ żewġ bastimenti.  

 Dawn huma somom sostanzjali u mad-daqqa t’għajn ma jidhrux li huma 

rati preferenzjali. Dan l-Uffiċċju m’għandu ebda bażi fuqiex jista’ jiskarta x-

Dokument E1 Skambju ta’ emails bejn il-mara tal-Onor. Bartolo u d-

Direttur tal-Operat tal-grupp db bejn l-21 u l-24 t’April 

From: Matthew Agius
To: Charles Polidano - Office of the Commissioner for Standards in Public Life
Subject: Ilment dwar ksur ta" etika mill-Ministru għat-Turiżmu Clayton Bartolo.
Date: 01 July 2024 23:10:13
Attachments: 20240630-TheShiftNews-ClaytonBartolo.pdf

20240630-NewsBook-ClaytonBartolo.pdf

11, Triq San Pawl
Valletta VLT 1210
Malta

1 ta’ Lulju 2024,

Direttur Generali Charles Polidano,

Ilment dwar ksur ta' etika mill-Ministru għat-Turiżmu Clayton Bartolo.

Qed inressaq ilment dwar ksur ta' etika wara li ħarġet l-aħbar il-bieraħ f’żewġ ġurnali,
Newsbook u The Shift News, rigward riċevimenti tal-Ministru għat-Turiżmu Clayton
Bartolo.

https://newsbook.com.mt/il-festin-tat-tieg-ta-ministru-jsir-fuq-sit-bazzjoni-ta-infurzar/   

https://theshiftnews.com/2024/06/29/eyebrows-raised-as-ministers-wedding-coincides-
with-film-awards-set-up/  

Skont dan ir-rapport ta’ Newsbook, qed jiġi allegat li l-Ministru in kwistjoni għamel
attivitajiet f’propjetajiet u vapur ta' negozjanti diversi, operatur kbir tat-Turiżmu, li taħtu
jaqa’ d-dekasteru li jmexxi l-istess Ministru.

Il-ġurnal Newsbook qed jallega li:

It-tieġ ta’ Bartolo sar nhar is-Sibt li għadda fil-Forti Manoel fuq Manoel Island u r-
riċeviment sar fl-istabbiliment Manta by the Sea li huwa tal-familja Zammit
Tabona iżda bħalissa qed jinkera għand il-grupp db.

li s-sala nfusha hija soġġetta għal każ ta’ infruzar mill-Awtorità tal-Ippjanar (PA)
minħabba li nbniet b’mod differenti għall-pjanti approvati.

In-notifika tal-infurzar EC/39/24 tikkonċerna l-Fortina SPA Resort Lido li jinsab
fix-xatt ta’ Tignè f’Tas-Sliema iżda din ġiet sospiża meta Edward Zammit
Tabona, il-Kap Eżekuttiv tal-Fortina, ressaq applikazzjoni biex jissanzjona l-
irregolaritajiet.

Skond The Shift News, qajmu punti li wkoll naħseb jitlobu investigazzjoni sabiex jiġu
ċċarati l-affarijiet.

Then, all guests were ferried on the vessel Fernandes, a schooner owned by the
Zammit Tabonas, owners of the Fortina Hotel and Captain Morgan vessels, to
the reception venue, Manta by the Sea – the Fortina Hotel lido under the

Dokument A



management of Mellieha-based DB Group of Silvio Debono, which operates in
the tourism industry. Bartolo was elected from Mellieha and was a former
Mellieha councillor.

Jien qed nitlob li ssir investigazzjoni dwar jekk l-għażla tal-post ta’ din l-attività
kienetx etika u jekk hemmx xi konflitt ta' interess għall-Ministru tat-Turiżmu:

Mistiedna jittieħdu fuq il-Fernández (sid Zammit Tabona donatur tal-PL), li s-sidien
tagħhom huma regolati mill-Ministeru.
Riċeviment fil-Manta li hija taht notifika tal-infurzar u li hija tat-DB. DB kisbu
konċessjoni dubjuża għall-ITS. In-negozju tal-missier ta' Clayton Bartolo (jet skis
eċċ) jopera mill-proprjetà tal-DB f’Mellieħa.

Nirringrazzjak tal-kunsiderazzjoni tiegħek.

Sinċerament,

Matthew Agius

Mehmuż hawn kopja ta l-artikli inkwistjoni

Traskrizzjoni tax-xhieda 

Każ: K/065 

Data: 25 ta’ Settembru, 2024 

Preżenti: Prim Imħallef Emeritu Joseph Azzopardi, Kummissarju għall-Istandards fil-
Ħajja Pubblika – JA 
Charles Polidano, Direttur Ġenerali fl-uffiċċju tal-Kummissarju – CP 
Dr Sarah Pace Warrington, Senior Investigator fl-uffiċċju tal-Kummissarju – 
SPW 
Dr George Camilleri, Investigator fl-uffiċċju tal-Kummissarju – GC 

L-Onor. Clayton Bartolo, Ministru tat-Turiżmu u l-Indafa Pubblika – CB
L-Avukat Dr Ryan Pace – AV

JA: Mela, seduta mizmuma 25 ta’ Settembru, 2024, fil-Każ 65. Preżenti l-Prim Imħallef 
Emeritu, Kummissarju tal-Istandards, is-Sur Polidano, Direttur Ġenerali fl-
Uffiċċju tal-Kummissarju, Dr Sarah Pace Warrington, Senior Investigator, u Dr 
George Camilleri, Investigator. Preżenti l-Ministru Clayton Bartolo assistit mill-
Avukat –  5 

AV: Dr Ryan Pace. 

JA: Dr Ryan Pace. Mela, eh kif għidtlek qed tixhed minn jeddek iġifieri. Mela il-Ministru 
Clayton Bartolo minn jeddu bil-ġurament jgħid. Aħlef li tgħid is-sewwa, is-sewwa 
kollu, xejn inqas mis-sewwa. Mela, eh, il-każ taf fuq x’hiex inhu dan il-każ, il-każ 
iġifieri fuq il-, fuq it-tieġ, iġifieri fuq iż-żwieġ tiegħek insomma, nawgurawlek l-10 
ewwel ħaġa –  

CB: Grazzi. 

JA: issa l-pagamenti li  jammontaw, jekk fhimtek sew skont il-korrispondenza li kien 
hemm bejnietna, eh l-ammont li nfaqt kien ta’ mija u għaxart elef, jekk qrajt sew 
iġifieri, hux hekk? 15 

CB: Hekk hu. 

JA: Eh, tindikalna daqs xejn il-pagamenti f’hiex kienu jik, aw- 

GC: Jammontaw. 

JA: Konċern jammontaw. 

CB: Fl- korrispondenza illi kien hemm miinn naħa tiegħek Sur Kummissarju, tlabtni, 20 
saqsejtni fuq żewġ affarijiet prinċiparjament. Fuq it-tieġ illi sar il-Manta, li inti lili 
saqsejtni jekk dana sarx il-Manta, fil-fatt ikkonfermajt fl-ittra, saqsejtni ukoll hmm 
eh, dwar kemm sewa t-tieġ hemmhekk , u jiena kkonfermajtlek illi dan sewa mija 

Dokument Ċ

u għaxart elef ewro, including il-VAT. Hawnhekk qiegħed ngħaddilek l-irċevuta 
hmm, magħha hemm ukoll annessa l-bank details, tal-kumpanija fejn ħallast, 25 
umbgħad taħtha hemm il-bank transaction tlabtha lil bank, eh hmm biex nuri li 
dak filfatt tħallas mill-kont tiegħi u ta’ marti flimkien għandha joint account 
flimkien, tħallas lill-kumpanija indikata hemm hekk bid-data ovvjament u anka l-
ammont huwa kollu kemm hu indikat. 

JA: Sewwa. Iġifieri dan jirkorpora s-servizzi kollha. 30 

CB: Is-servizzi li ħadt mingħand dik il-kumpanija. 

JA: Eh, dan, din hija l-proprjetarja tal-post fejn sar iġifieri nimmaġna hux hekk. 

CB: Il-post mikri għandhom. 

JA: Insomma, iġifieri jiġi operat- 

CB:  Jiġġestuh huma. 35 

JA: Iġifieri inti ħallast tal-kirja tal-post. 

CB: Tal-post 

JA: Post plus drinks, catering, drinks etc, etc, 

CB: L -staff u tindif, kull ma jkun hemm bżonn. 

JA: Ok. 40 

CB: Iż-żgħar, hu għax il-post fejn sar it-tieġ, hmm normalment ikun jintuża bħala lido, 
iġifieri dawn riedu jżarmaw qabel, iġifieri dan mhux għandek sala vojta u mort ġo 
sala vojta, iġifieri dawn żarmaw qabel, riedu jarmaw qabel .. 

JA: Insomma, inti tistenna eh meta qed tħallas it-tieġ, ikollok, x’ħin tidħol inti u jidħlu  
l-mistiednin ikollok kollox lest. 45 

CB: Hekk sewwa. 

JA: Imma tajjeb li indikajtli lli l-post normalment ma jintużax għalhekk, jintuża bħala 
norm, l-użu normali tiegħu huwa-  

CB: Lido. 

JA: - Ikun Lido. Hmm issa- 50 

GC: Din affettwat il-prezz, effettivament? 

CB: Eh, hmm ġiet parti mill-pakkett. Iġifieri jiena ftiehemt il-prezz, hmm hemm l-
invoice, jiena għidtilhom jiena li rrid hija li x’ħin dahlu n-nies sabu l-ikel, sabu x-
xorb, sabu l-waiters, ovvjament għal dan l-ammont ta’ nies, inti, huma mbgħad 
jagħtuk ammont ta’ waiters li hemm bżonn, l-ammont ta’ catering, inti taf 55 
taħdimhom dejjem. Illum il-ġurnata dawn kważi xjenza kif jippjanawh tieġ iġifieri 

mhix kemm sempliċment tqum u taqbad u tgħid ħa nagħmel tieġ, huma jkunu jafu 
eżatt kif għandhom jagħmlu l-affarijiet tagħhom. 

JA: Ehmm, mela fuq dawn id-domandi m’hemmx għalfejn inkomplu, inkomplu 
x’jismu. Jekk kien hemm xi spejjes oħra voldieri barra dak, xi kemm kellek 60 
mistiednin per eżempju? 

CB: Ara mistiednin li attendew hmm, ma kienx hemm iżjed minn tmien mija. Issa 
mistiednin kien hemm iżjed imma kellek, kien hemm xi mitt ruħ naħseb illi kienu 
diġa’ nfurmawna minn qabel li ma jistgħux jattendu. 

JA: Dak dejjem hekk jiġrilek, dejjem jiġri hekk. 65 

CB: Nassumi kien hemm ħamsin, mija oħra li ma ġewx. Ħalli jiġifieri, ejja ngħidu kien 
hemm mitejn li ma ġewx kien hemm tmien mija li ġew. 

JA: Tajjeb.  

CB: Hmm,ma kienx hemm iktar minn tmien mija imma. 

JA: OK. 70 

CB:  Ovvja dan jien sirt nafu wara huma jgħidulek- 

JA: U iva. 

CB: Mill-ikel u drinks. 

JA: Filfatt meta tmur tordna l-ikel eh tgħidlu eh isma għandi elf mistiednin, huma 
jikkalkulawlek,eh  jgħidlek għandek mija u ħamsin ma jiġux. 75 

CB: Dejjem dik mill-ewwel. 

JA: Għaddejt minnha dik jiena, mhux jien ta, mhux tat-tieġ tiegħi, it-tieġ ta’ binti, iġifieri 
u  m’ilux ħafna. Mela eh, kien hemm xi spejjes oħrajn iġifieri imbarra dawn jew 
dawk kien hemm? 

CB: Iva indikajt ukoll li kien hemm l-ispejjes tal-bastimenti, li sar aċċenn għalihom 80 
hmm, fl- ittra tiegħek ukoll. 

JA: Ehe. 

CB: Sur Kummissarju, u hawn hekk qiegħed ngħaddilek kopja tal-invoice kif ukoll il-
eh, il-pagamenti illi saru, għaliex dak il-pagament kien maqsum fi tlieta, iġifieri 
kellek biċċa illi kienet id-deposit hmm u l-biċċtejn l-oħra illi kienu l-pagament in 85 
full l-istess għandek id-dettalji minn naħa tal-bank illi l-ammont illi tħallas, kif 
ukoll eh id-dettalji kif itħallas , tal- bank details kemm tagħna personali u anka tal-
min ħallast. Hemm hekk, jekk ma jimpurtax forsi nista’ nispjega ftit dik, dik l-
invoice, daka hmm qabbadt persuna li ħa ħsieb il-loġistika kollha hu. Iġifieri hmm, 
jiena qabbadt lil, lis-Sur Chris Galea li dan ħa ħsieb hmm il-pontoon biex dan inġib 90 
fiil-post, iġifieri kieku kelli noqgħod nagħmilha jiena noqgħod inkellem lil tal-



4 
 

barge, lil tad-dgħajsa lil tad-dgħajsa oħra, kien hemm dan il-persuna ħa ħsieb 
kollox hu, ħa x-xogħol kollox hu  

JA: Dana xogħolu jew? 

CB: Dana xogħolu loġistika, iġiifieri jkun jafhom dawn l-affarijiet. 95 

JA: I see. 

CB: Jiena dan il-bniedem qabbadtu, ħallastu wkoll għax xogħol tiegħu, ovvja hawn 
management fee hawn inkluża fl-invoice. 

JA: Ehe kont se nsaqsik fuqha, iġifierii dan mhux xi ħadd tafu int i-  

CB: Le, le, le,  100 

JA: -Professional 

CB: Nafu, naf min hu imma. 

JA: Imma ħallastu. 

CB: Hawn management fee inkluża, hmm f’din l-invoice hawn ukoll ic-charters illi 
kienu nklużi ta’ żewġ dgħajjes, għandek ukoll l-application fee tat-Transport 105 
Malta, u kif ukoll il-personnel li tħallsu u anka il-barge u biex ġiet inġbiet fil-post. 

JA: Sewwa. 

CB: Iġifieri dan hmm il-barge kien mikri, inġieb fil-post, intrabat ħallast ta’ kollox, 
ħallast tan-nies, ħallast anka lilu, kollox jidher hmm spjegat fl-invoice li għadni 
kemm għaddejtlek ovja u anka l-pagamenti. 110 

JA: Issa fl-artiklu li żgur rajtu inti li allega għal ċertu affarijiet fuqek, fuqek u fuq it-tieġ 
eh, eh kien hemm referenza wkoll għal Couvre Port ta’ Manoel Island, eh tispjega 
daqxejn. 

CB: Pero’ hmm din ma kienitx fl-ittra tagħkom mhux imsemmija hux hekk? 

JA: Ma nafx jista’ jkun, ma niftakarx bl-amment, imma fir-rapport kien hemm-. 115 

AV: Għax fid-dokumentazzjoni li ġab hija konnessa mal-ittra tagħkom u r-risposta lii ta 
lil li tagħkom. 

JA: Jista’ jkun. 

AV: Iġifieri jekk hemm xi dokumentazzjoni oħra li ħa titolbu- 

CB: M’għandix hawn hekk. 120 

AV: M’hiex qegħdha miegħu. 

JA: Skuzi? 

AV: Mhuiex qegħdha miegħu. 

JA: Ma jimpurtax, ma jimpurtax imma jista’ jgħaddiha. 

CB: Mela le m’għandi l-ebda. Mela, iva Couvre Port. Ħalli nieħdok pass lura jekk 125 
tippermettili nispjegalek ftit kif wasalna bid-deċiżjoni Couvre Port. Aħna 
oriġinarjament il-ħsieb tagħna kien li nagħmlu ċ-ċerimonja ċivili tat-tieġ issir, mela 
l-event il-Manta ma nafx jekk qattx mortu, għandek fuq għandek qisu pjazzetta 
umbgħad għandek isfel. Il-ħsieb oriġinali tagħna kien illi ssir iċ-ċerimonja fuq 
umbgħad eh it-tieġ isir isfel. Pero’ meta bdejna nitkellmu mal-organisers qalulna 130 
ma jagħmilx sens li tkun hekk għax ikun hemm karozzi għaddejjin, ikollok in-nies, 
iġifieri u aħna xtaqna xi ħaġa li tkun intima. Minn hemm hekk ħarġet l-idea li 
mmorru Couvre Port. Couvre Port huwa eh post pubbliku, iġifieri mhux ġol-forti 
imma barra, il-forti, eh infatti tlabna l-permessi kollha neċessarji minn naħa tal-
kunsill u anka tlabna no objection mingħand il-MIDI avolja ma kellnix bżonnha 135 
imma ġibniha għandi lest ħalli aħna nkunu covered minn kull aspett. Intrama eh 
Couvre Port, Couvre Port hija dik l-triangle żgħira li tiġi il-barra mill-bieb tal-forti. 

GC: Eżatt ftit qabel it-taraġ. Ftit ‘il fuq mit-taraġ .... 

CB:  Eżatt.  

GC: ... li jieħdok għal ġo l- ilma 140 

CB: Eżatt tajjeb tidher li taf il-post, mela li kellna kien, kellna barge li għandi kemm 
semmejt li kien armat isfel, it-taraġ illi minnu telgħu u niżlu l-mistednin umbgħad 
kellek il-post fejn sar iċ-ċerimonja Couvre Port. Hemmhekk kien armat 150 siġġu, 
kellek mejda illi fuqha qadt iċ-ċelebrant, u kellek umbgħad fjuri nsomma u l-
madwar u forsi xi ftit sound, niddubita jekk kienx hemm sound, imma naħseb kien 145 
hemm sound li kien hemm tal-camera. 

GC: U forsi xi dawl ukoll, jew forsi kien hemm- 

CB: Ma kienx hemm bżonn ta- 

GC: Għax forsi sajf- 

CB: Is-sajf hekk hu, u l-ħin kien maħsub li jkun fl-inżul ix-xemx iġifieri ma kienx hemm 150 
bżonn dawl. 

GC: Ehe,ehe. 

CB: Hmm, u allura l-anqas tal-ritratti u l-anqas tal-camera ma kellu bżonn dawl iġifieri. 
Mela li għamilna hija illi intrama dak il-post u l-istess ħallasna kollox għalieh aħna 
jġifieri, jien u marti, l-istess għandek d-dokumentazzjoni u jekk hemm bżonn lest 155 
illi ngħaddiha anka lilek Sur Kummissarju, jekk ikolli talba minn naħa tiegħek lest 
li ngħaddiha m’hemm l-ebda problema. U dak il-post intrama hemmhekk. Ma 
ntuża, iġifieri kif ġie allegat, u jekk tippermettili nippreċiża l-allegazzjoni ma sarux 
biss fuq it-tieġ imma saru anka fuqi, u jiena dawk l-allegazzjoni fuqi ċħadthom u 
la darba, la darba tkun lesta l-investigazzjoni tiegħek hmm umilment naħseb illi 160 
ħa juri li dawk l-alegazzjoniijiet jiġu kollha kemm huma infondati,u għalhekk lesti 

li nipprovdi d-dokumentazzjoni kollha li turi illi l-armar kollu lli sar hemm hekk qed 
ngħidu dawn is-siġġijiet, il-mejda, dawn il-fjuri, l-ewwel nett ma kellhom x’jaqsmu 
assolutament xejn mal-armar tal-Meditteranea Film Festival kif ġie allegat, 
għaliex is-setup tat-tieġ tagħna kien mod, taċ-ċerimonja hemmhekk sar, taċ-165 
ċerimonja kien mod, is-setup l-ieħor kien totalment differenti u t-tieni nett 
ħallasna kollox aħna minn flusna u m’għandi l-ebda problema jiena li nuri dan 
kollu. 

GC: Ministru is-suppliers eh li fornu il-faċilitajiet tiegħek għat-tieġ Couvre Port - 

CB: Ehe. 170 

GC: - Kienu l-istess suppliers li provdew il-faċilitajiet għall-Golden Bee Awards? 

CB: Onestament, ma nafx, ma nafx ,ma nafx nwieġbek, ma nafx min kien is-supplier 
ta’ Golden Bee Awards, għaliex dawk jintgħazlu minn - 

GC: Is-suppliers li ingaġġajt inti għat-tieġ tiegħek għall-affarijiet personali tiegħek. 

CB: Jiena ingaġġajthom jiena personali. 175 

GC: Tista’ tgħidli min kienu? 

CB: Iva mela le. Mela hemm hekk qed nurik- 

GC: Jekk tiftakar- 

CB: Dak tal-barge kien is-Sur Chris Galea hmm umbgħad kellek il-Fernandez u eh- 

GC: Iktar tas-siġġijiet  180 

CB: Tas-siġġijiet kien ‘Sign It’, eh  Ruben, Ruben jismu, Ruben Farrugia minn għalija, 
ta’ ‘Sign It’.  

GC: ‘Sign It’, sign tiffirma? 

CB: Sign, ‘SIGN IT’. 

GC: Orrajt, ok. 185 

CB: Hmm eh, l-istess mingħandu għandi l-invoice u għandi anka l-pagament. 

GC: Tajjeb. 

CB: Illi sar u nista’ nipprovdihomkom. 

GC: Ok. 

JA: Dak anka ġibhomlna. 190 

CB: Nibgħathom- 

AV: Ma ġabhomx għax- 

CB: Ma kontx infurmat kieku kont naf kont inġibhom. 



7 
 

JA: M’hemmx għalfejn jerġa’ ....anka  ġġibhomna eh kemm tgħaddihomna ftit. 

CB: M’għandi l-ebda – 195 

JA: Jew tiġi inti jew tibgħat lil xi ħadd ieħor. 

CB: Ngħaddihom by hand mela le. 

JA: Aħjar iġġibhom int ....jekk ma tridx, ma tridx itthom lil xi ħadd, ħadd iktar barra inti 
- 

AV: Kummissarju nista’ anka nġibhom jien. 200 

CB: Jekk iġibhom l-Avukat  

JA: Int taf 

AV: Jiena nkun ħafna hawn hekk. 

JA: Nies tal-uffiċju naħseb- 

CB: Le,  205 

AV: Alla ħares le 

JA: U ... kif għadek kif irrispondejt fuq il-l-istabiliment Malta .... ma nafx, ma nafx 
x’inhu dan, issemma 

GC: Dik l-invoice ta’ mitt elf jew għaxar t’elef 

JA: ...... Mela sinjuri għandkom xi domandi intom?  210 

GC: Ħa nsaqsiha għall- korrettezza ta’, iġifieri.Mela, peres li ġie allegat fil-ġurnali li 
Golden Bee Awards, ftit wara tieġ tal- Ministru.... 

CB: Bil-kontra... 

GC: L-ewwel Golden Bee Awards 

CB: L-ewwel it-tieġ 215 

GC: L-ewwel it-tieġ umbgħad Golden Bee Awards, issa effettivament imma inti meta 
kont qed , meta kienu qed jiġu preparati il-Golden Bee Awards, int bħala Ministru 
kemm dħalt fiha? 

CB: Ftit li xejn. 

GC: Ftit li xejn. 220 

CB: Ħa ngħidlek għaliex, għaliex biex jiġu organizzati l-affarijiet fid-dettal, il-Ministru 
ma jridx jidħol fis-suppliers u fl-organisation ... 

GC: Alla ħares. 

CB: Alla ħares, kieku nispiċċa ma nagħmilx ix-xogħol tiegħi. 

GC: Kieku ma torqodx. 225 

CB: Le, ma norqodx hekk hu, iġifieri jiena l-involviment tiegħi għal meta jarani fil- 
festival ikun limitat biss at a very high level. Iġifieri nkun infurmat bil-pjan, li ħa jsir, 
inkun infurmat għaliex jiena bniedem hekk bit-targets li nkunu rridu nilħqu, 
umbgħad nara dawk it-targets li ntleħqu, iġifieri jiena għalija mhux liema supplier 
intgħażel, imma jekk ma jiġix ix-xogħol meta jsir il-festival  230 

GC: Ehe,ehe. 

CB: Jien dak li jinteressani. 

GC: Ehe. 

CB: Jekk il-ġimgħa l-oħra jew ġimgħatejn ilu kellna lil Mel Gibson hawn hekk, li ġie ... 
mill-festival, jiena dak li qiegħed nara. Iġifieri s-suppliers jien tal-film festival, ma 235 
noqgħodx nidħol fihom. Għas-suppliers personali kellimthom jiena, kelli l-pjaċir li 
naħdem magħhom jiena, kienet transazzjoni privata, l-unika ħaġa ħażina li għamlu 
dawn imsieken, hi li offrew, li għażlu li jaħdmu lill-Ministru. Għax issa spiċċaw 
imżefnin- 

GC: Iġifieri ma- 240 

CB: Fil-media. 

GC: Iġifieri ma, ħalli nkunu nifhmu s-sitwazzjoni sew, anka dawn l-allegazzjonijiet li 
kien hemm fil-ġurnali jiġu risposti, kif għandhom jiġu risposti 

CB: Żgur. 

GC: Iġifieri qed nifhmu sew jien? Iġifieri li n-nies li pprovdew ir-riżorsi u l-loġistika għal 245 
Golden Bee Awards ftit qabel ipprovdew r-riżorsi u l-loġistika għal dik iċ-ċerimonja 
żgħira li kellek. 

AV: Ma qallekx hekk. 

CB: Le ma naħsibx – 

GC: Mela, fhimtek ħażin jiena.  250 

CB: Le. Le, le, le. 

GC: Għalfejn spiċċaw s-suppliers fuq il-media? Int ma kontx qed- 

CB: Issa s-suppliers nixtieq, nixtieq lil MANTA 

GC: Orrajt, fthemna, fthemna. Iġifieri mhumiex l-istess? 

CB: Le. L-ewwel nett il-MANTA l-anqas kellhom x’jaqsmu mal-Golden Bee Awards. 255 

GC: Le, għal Couvre Point, għal Couvre Point. 

CB: Eh 

GC: Biss. Qed nillimata ruħi għal Couvre Point. 

CB: Le, le,le.  

GC: Dawk li kellek tas-siġġijiet u l-fjuri? 260 

CB: Dawk Sign It ma ssemmiex, imma Sign It, imma nafx jekk ħadimx fl- Awards ma 
nafx .. 

GC: Orrajt, orrajt. Għax l-allegazzjoni taf x’inhi, li skond kif ġiet preżentata mill-ġurnali 
u ħa jkollok ċans tweġibha liberament. 

CB: Hekk hu. 265 

GC: li, wisq probabbli, li kien hemm xi supplier qed jieħu ħsieb il-Golden Bee Awards, 
il-Ministru ra xogħolu u għoġbu, isma, idħol f’tiegħi ukoll mela. 

CB: Meta tara l-pagamenti li sar għal, għal armar tal-Couvre Port, u anka l-armar li 
kienet, għax hija invoice waħda , u anka l-għarmar li sar għal MANTA …. Iġifieri dak 
kien supplier wieħed mis-Sign It, meta tara l-ammont illi ħallast għad-dgħajjes u 270 
għall-barge, u meta tara l-ammont illi ħallast lill-MANTA aħna l-ewwel lil operaturi, 
iġifieri dak tal-post, tinduna li mhux il-każ, għaliex kieku ma kontx inħallas dawk il-
flejjes. Kieku forsi kont niġi hawnhekk, ngħidlek jiena ħallast a nominal amount  

GC: Ehe. 

CB: Forsi, kont ngħidlek l-anqas ħallastu bil-bank, tajjeb għaliex kien hemm min allega 275 
wkoll li ma ħallastx l-affarijiet bil-bank, kummenti online ta jiġifieri 

GC: L-anqas… 

CB: Qed nurikhom hawn hekk, qed nurkom hawn hekk, li kollox sar iswed fuq l-abjad, 
kollox sar bil-bank, biex ikun hemm full tracibility u full auditory. 

GC: Mela mistoqsija oħra.  280 

CB: Kemm trid! 

GC: Kemm hemm bżonn, mhux kemm irrid. Fl-ittra tiegħek, indikajt ukoll li n-nies 
għażlu li jużaw din id-dgħajsa, issa, meta tgħid għażlu, iġifieri kellhom iċ-ċans ma 
joħduhiex din id-dgħajsa. 

CB: Iva. 285 

GC: Imma effittivament x’ġara? ħaduha? 

CB: Ħa nispjegalek,  

GC: Għax qed nara ftit riskjuża li dak li jkun jikri żewġ dgħajjes, bir-riskju li forsi jintela 
kwart minnhom. 

CB: Ħa nispjega. Meta sar l-invit, kien hemm QR code fuq l-invit, fejn in-nies, il 290 
mistiednin intalbu li jiskanjawh u jgħidu jekk humiex se jużaw id-dgħajsa, iġifieri 

effectively id-dgħajsa kienet bil-booking. Umbgħad kellna wkoll miktub hmm, jekk 
humiex ġejjin iċ-ċerimonja. Mela ħafna nies aħna ġa qed jikkuntatjawna ħafna 
qabel u kien hemm min ġie b’taxi Couvre Port waqaf hemm hekk u qalilna, iġifieri 
kienet parti mill-options illi tajna, li wara ħa jaqbad d-dgħajsa minn Couvre Port 295 
għall-Manta, kien hemm min kitibha wkoll għażel illi jinżel il-Manta tajjeb iġifieri 
jibqa ġej hemmhekk jaqbad id-dgħajsa minn hemm hekk għal Manoel Island 
umbgħad lura. iġifieri aħna konna għidna qabel. 

GC: Kontu tafu qabel  

CB: Qabel. 300 

GC: U fuq dik id-deċiżjoni li umbgħad proċedejt billi tibbukkja il-dgħajjes. 

CB: Umbgħad għall-bidu kien hemm dgħajsa waħda bbukkjata, eventwalment kellna 
nibbukkjaw t-tieni waħda. Iġifieri aħna għal bidu konna ħa naħdmu b’waħda biss 
u ħsibna li b’waħda se nirranġaw, imma fil-verita’ hmm ġew ħafna nies iċ-
ċerimonja, iġifieri jekk kien hemm, kien hemm mija u ħamsin siġġu, imma kien 305 
hemm ħafna iżjed nies, kien hemm nies anka bil-wieqfa, hmm  apparti minn hekk 
umbgħad ridna naraw kif dawn in-nies għaliex ovvjament inti ikollok min vera 
ibbukja, kellek nies li ma bbukjawx ċertu dgħajsa iġifieri, mnalla li bbukkjajna hmm 
t-tieni waħda based on the booking illi kellna. 

GC: Based on the booking 310 

CB: Based on the booking.  

GC: Orrajt mhux mhux… 

CB: Umbgħad inti tinsiex jekk jibbukkjawlek 100 ruħ, iktar hemm iċ-ċans li dawn li 
qegħdin hemm se jużawlek id-dgħajsa milli le, allura għandek mija li bbukjaw, 
kellna fit iżjed, il-mija biex inġiblek numru ta’ 315 

GC: Iva, iva.Fhimtek. 

CB: Imma kellna bookings ehh skond il-QR code illi provdejna mas-sistema kollha. 

GC:  Orrajt. 

CB: U iġifieri s-sistema kienet xi ħaġa li għamilniha jien u Amanda,  jiena u il-mara 
tiegħi, għaliex tidħol online u tagħmilha b’xejn, jiġifieri kollox aħna għamilna, jiena 320 
u hi. 

GC: Orrajt. Hmm, il-mistoqsija antipatka anka ta’ ċirkostanzi tiegħek peress li inti 
Ministru tat-Turiżmu, tgħidli l-Ministru tat-Turiżmu m’għandux dritt jorganizza xi 
tieġ ġo hotel, jew hotel jew stabbiliment kwalisiasi stabbiliment li jaqa’ taħt il-
kappa tat-Turiżmu. Effettivament ħa nibdew minn hemm … inti konxju li dan tieġ 325 
hija xi ħaġa ultra personali… 

CB: Hekk hu. 

GC: Ultra intima. 

CB: U għalhekk, u għalhekk ma … 

GC: Inti dħalt fiha? dħalt fil-negozzjati mal-…? 330 

CB: Iva jiena u l-mara innegozjajna kollox. Bilfors, huwa, huwa għax ultra personali 
kont diżgustat bil-fatt kif ġejt trattat jien u marti. 

GC: Issa 

CB: Iġifieri aħna m’għandnix dritt għal privitezza tagħna?  

GC: La qegħdin hawn, ħa ssir id-domanda - 335 

CB: U jien m’għidt l-ebda problema b’din l-investigazzjoni ta, u u l-ilment, wieħed mill-
ilmenti illi sar li nbagħat lil dan l-Uffiċċju, kont qed nis, kont qed nistennieh, imma 
napprezza li sar b’dak il-mod, għaliex inti għandek mod u mod kif tagħmel l-
affarijiet. Kellek min kiteb lil dan l-Uffiċċju bil-prudenza kollha u talab l-
investigazzjoni, u m’hemm assolutament xejn ħażin hemm hekk, imma mbagħad 340 
kellek min mar jallega kemm fil-ġurnali u anka fuq il-media soċjali, bil-għan aħħari 
li jħammeġ lili u lil marti. Iġifieri hemm mod u mod kif isiru l-affarijiet. L-ewwel mod 
naċċettah, qiegħed fid-dominju pubbliku jiena, naċċetta li l-iskrutinju li jsir, iva 
m’hemm l-ebda problema imma li jsiru dawk l-allegazzjonijiet umbgħad jiena jekk 
noqgħod niddefendi ismi u isem marti, tajjeb, minn dawn l-allegazzjonijiet I don’t 345 
think that’s … Meta qed nitkellmu fuq xi ħaġa ultra personali. Ultra personali kliem 
li użajt inti jġifieri, naqbel miegħek ta. 

GC: Tieġ… tieġ… 

CB: Naqbel miegħek, naqbel miegħek.  

GC: Eh issa, hmm ħalli tiġi mela indirizzata l-allegazzjoni  l-iktar antipatka. Peress li inti 350 
l-Ministru tat-Turiżmu, u mort tinnegozja t-tieġ tiegħek, kif għandu… jista’ jagħmel 
bniedem, dan il-bniedem li għandu stabbiliment u qed jara l-Ministru tat-Turiżmu 
quddiemu, prova jindika li ‘isma, ħa nipprova ngħinek (peress li int il-Ministru)’? 

CB: Assolutament le. Mela, nerga’ ngħidlek, meta tara l-ammonti li ħallast kollox 
jindika li sar at arm’s length. Iġifieri, u jiena hekk ridtu jkun. Għaliex jiena ma 355 
nistenna l-ebda vantaġġ għaliex jien il-Ministru, minn banda l-oħra biex jiena 
niżżewweġ f’Malta jew Għawdex kull restaurant, kull hotel,-  

JA: Jaqa’ taħtek. 

CB: -Jaqa’ taħti. 

GC: Dika, dika.  360 

CB: L-option l-oħra kienet li jew ma niżżewwiġx jew inkella mmur niżżewweġ barra 
minn Malta imma 

JA: Imma mbgħad jgħidu fuqek ukoll 

CB:  Umbgħad jgħidu fuqi xorta waħda. 

CB: Umbgħad jgħidu l-airlines  365 

AV: Trid tevita. 

CB: Għax jgħidu għax l-airlines xorta waħda b’xi mod jew ieħor jistgħu imissu miegħi 
iġifieri, inkella x’nagħmel nirriżenja minn Ministru biex niżżewweġ?  

GC: Orrajt. 

GC: Nifhmek 370 

CB: Imma qed nifhem għaliex qiegħed issaqsi… 

GC: Bħala mistoqsija antipatka. 

JA: ….tal-ġurnali hekk kienu. 

CB: Pero’ nassigurak, illi anzi kont ċar mill-bidu illi l-pożizzjoni tiegħi m’għandha bl-
ebda mod tagħtini xi forma ta’ vantaġġ u naħseb l-ammonti li hemm imħallsa 375 
jindikaw kemm li kollox sar at arm’s length. 

GC: U dawn wara kollox, mela Couvre Point titkellem mal- awtoritajiet, biex jintuża. 

CB: Hekk hu. 

GC: It-tieni. 

CB: U nista’ ngħaddilek, eh għandi ta’, nista’ ngħaddilkom ukoll il-permessi li ġibna 380 
kemm min-naħa tal-Kunsill Lokali, u anke hmm no objection min-naħa tal-Midi. 

GC: Naħseb tagħlaq ħafna trufijiet kieku biha dik. Dik waħda, hmm għal, għal-
korretezza, l-owners tal- Fernandez Cruise … 

CB: Imma ma kellimnthomx jiena 

GC: Ma kelliminthomx  385 

CB: Għaliex jiena tkellimnt mas-Sur Galea umbgħad ħa ħsieb kollox hu iġifieri .. dik ma 
kellix x’naqsam jien. 

GC: Naħseb Chris Galea għidtli hu? 

CB: Chris Galea. 

GC: Chris Galea, u….- 390 

CB: Once again. 

GC: -Għal korretezza Manta by the Sea- 

CB: Ma- 

GC: - l-owners int kont tafhom personalment? 

CB: L-owners  395 

GC: Mill-iskola jew….? 

CB: Le, le, l-iskola le- 

GC: Jew għax Malta żgħira, 

CB: Personalment . Ta’ Manta By the Sea tad-DB, hmm il-missier Silvio ħafna ikbar 
minni, it-tfal tiegħu iżgħar minni, iġifieri skola qatt… 400 

GC: Le mhux għax… qed intik eżempju. 

CB: Le 

GC: Malta żgħira, tifhimni int, Ministru… 

CB: Naf, naf min huma  

GC: Taf min huma mhux…  405 

CB: Naf iġifieri hemm…  

GC: Familjarita…?  

CB: Familjarita m’hemmx, ehh imma nafhom, familjarità fis-sens ma jiġux minni per 
eżempju. 

GC: Eżatt 410 

CB: Imma nafhom, bħal, bħal ma naf lil kumplament iġifieri, jekk tgħidli, jekk issemili 
lukandi l-kbar ta’ Malta, Westin, Corinthia, DB, kollha nafhom.  

GC: Naħseb bħala Ministru inevitabbli li ma tkunx tafhom… 

JA: Hawn inqas minn għaxra li huma kbar hu. Xi domandi Charles minn naħa tiegħek? 
Jew ħa toqgħod kwiet illum? 415 

CP: Hmm eh, biex nifhem il-loġistika, x’kien, x’kienet il-funzjoni tal-barge? 

CB: Mela le. Il-barge xogħolha kien illi, actually jekk ma jimpurtax nista’ nurikom ritratt.  

CP: Ok. 

CB: Naħseb għandek, jekk tippermettuli  

CP: Biex jittrakkaw id-dgħajjes? 420 

CB: Iva, iva, iva għal dik ġej ta. Hmm ħa nsibhom x’imkien hawn, l-anqas jidher. Iva, le 
jidher, jidher il-barge.  

AV: Naħseb anka mir-ritratt tal-artiklu stess ta jidher. 

CB: Mela hmm, mela dan huwa Couvre Port qed narawh minn dan min-naħa tal-forti. 
Tajjeb din in-naħa hawn hekk jidher min-naħa ta’ quddiem hux hekk. Dawn ir-425 
ritratti issa ngħaddihomkom biex tifhmu wkoll is-set up illi kien hemm. Mela il-

barge hija dik, tajjeb u d-dgħajjsa kif tidher trakkat magħha. Iġifieri d-dgħajjsa 
hemm hekk ma tistgħax titrakka magħha għax hemmhekk jiġi baxx  u d-dgħajjes 
ma jidħlux... 

CP: Tajjeb. 430 

CB: Allura għandek il-barge li, l-istess eh hemm tiżjin fuq il-barge, minn hemm ... dak 
kien inkluż ukoll fil-invoices ukoll li għandi ngħaddiilkom, hmm id-dgħajjes iridu 
jitrakkaw magħha. Iġifieri n-nies niżlu minn fuq id-dgħajsa, għal fuq il-barge, 
qasmu hawn hekk mill-pasarella, telgħu t-taraġ, dan it-taraġ li għamel aċċenn 
għalih Dr Camilleri, umbgħad hawn hekk kien il-..... Hawn hekk qed naraw dawn 435 
huma s-siġġijiet illi aċċennajt għalihom, eh u kien hemm tapit ukoll għax insejt 
insemmieh, U l-fjuri, l-fjuri li kien hemm. 

CB: Kif jidher, kif jidher  

CP: U l-barge għal fini tar-recording li qegħdha marbuta max-xatt, eh u d-dgħajsa  

CB: Tidħol poppa pruwa.  440 

CP: Tidħol lura hekk hu biex, biex eh tittankra mal-eh mal-barge. Ok. 

JA: Sarah għandek xi domandi inti? 

SPW: Jien f’dan l-istadju naħseb le, pero’ ħa nara l-irċevuti u l-pagamenti umbgħad 
forsi... 

AV: Iġifieri x’għandkom bżonn eżatt ħalli nkunu nistgħu inġibu, il-permess qiegħed, in-445 
no objection tal-MIDI,  

GC: Ħa naraw id-dokumenti u nikkuntattjawkom filkaż.  

JA: Nistgħu nagħmlu hekk iva. Naraw daqs xejn, nibgħatulkom email, nibgħatulkom 
email u mbgħad- 

AV: Just għal korrettezza jekk ma jimpurtax Sur Kummissarju, fl-ilment li nbgħat minn 450 
Matthew Agius lis-Sur Polidano hawnhekk tissemma fl-aħħar, riċeviment fil-
Manta li hija taħt notifika l- infurzar tad-DB kif ikkonferma eh il-Ministru, pero’ 
umbgħad jien għandi li kisbu konċessjoni dubbjuża għall-ITS. Dik il-konċessjoni 
ingħatat ferm qabel - 

CB: Ma kont Ministru jien. 455 

AV: Mas-sinjur kien Ministru tat-Turiżmu. 

CB: Ehe,ehe grazzi, grazzi Dr Pace.  ... dik il-konċessjoni jiena ma kontx Ministru 
assolutament m’għandi xejn x’naqsam magħha. Iġifieri l-fatt illi id-DB ħadu l-ITS, 
illi dik ġrat hmm ħafna qabel kien hemm naħseb kien tnejn jew tliet Ministri qabli, 
eh meta ingħatat. Hmm eh umbgħad jiena spiċċajt Ministru tat-Turiżmu u xi tlett 460 
snin jew erba’ snin wara assolutament  ma.. 

JA: Ok.  

CB: M’għandha x’taqsam xejn ..... 

JA: Eh sewwa, sewwa, sewwa.Ok. 

CP: Eh, il-eh l-invoices li tajtni dawn huma kopji nistgħu inżommuhom? 465 

CB: Tistgħu iżżomuhom iva,iva. Tista’ iżżomhom. Jien fl-ittra li kont ktibt hmm tlabt 
umilment jekk hux possibli illi dawn ma jiġux pubblikati fir-rapport, ovvjament 
jiena kont qed nitkellem għaliex, hemm hemm dettalji li huma tiegħi personali. 

JA: Issa naraw... 

CB: inkluż IBAN numbers... 470 

JA: Per eżempju, per eżempju, il-bank details per eżempju dawk se naqtawhom 

SPW: Tiegħek personali?  

CB: Indirizzi u hekk... 

GC: Għad data protection u kollox... 

JA: Issa naqtawhom... u ma tarax... 475 

CB: U hemm hekk, u hemm hekk f’dak is-sens kien l-aċċenn tiegħi meta għidt xi ħaġa 
ħażina minn dawn is-suppliers huwa li għażlu li jaħdmu t-tieġ tiegħi. Iġifieri għaliex 
ħa jispiċċaw dawn, dawn jiżżeffnu eventwalment fir-rapport u hekk. Ovvjament ir-
rapport jerġa jiġi rappurtat fuq  il-media iġifieri . Jiena dak, dak kien il-punt tiegħi.  

JA: OK.  480 

GC: Sometimes bad publicity is good publicity. 

AV: Not always.Mhux dejjem ta’. Not always mhux dejjem ta’, especially when it hits 
home. 

JA: Iva. 

AV: Not neccessarily. 485 

JA: Mela hmm daqshekk? Mela din hija sustanza tax-xhieda tal-Ministru l-Onorevoli 
Clayton Bartolo dettata minnu stess fuq it-tape. 

 

Data tal-aħħar reviżjoni: 13 ta’ Frar 2025 















1 

Traskrizzjoni tax-xhieda tas-Sur Jean Claude Fenech 

Każ: K/065 

Data: 27 ta’ Frar 2025 

Preżenti: Prim Imħallef Emeritu Joseph Azzopardi, Kummissarju għall-Istandards fil-
Ħajja Pubblika – JA 
Charles Polidano, Direttur Ġenerali fl-uffiċċju tal-Kummissarju – CP 
Dr Sarah Pace Warrington, Senior Investigator fl-uffiċċju tal-Kummissarju 
– SPW

Is-Sur Jean Claude Fenech – JCF 

JA: Aħna hawnhekk, politika – politicians ninvestigaw – erm, inti xhud hawnhekk, issa 
ntuk il-ġurament se tiġi rikordjat sabiex nkun, isir transcription ta’ dak li tgħidilna, 

JCF: Mhux problema 

JA: imma, serraħ rasek m’intix – naturalment jekk ikollok xi domanda li tħossok 
skomdu għidilna u naraw kif, kif, kif daka –  5 

JCF: Tajjeb 

JA: mela, bdejt tirrekordja? 

CP: Iva 

JA: Mela seduta miżmuma fis-27 ta’ Frar 2025, fl-10.00, il-każ, 65. Is-sur Jean Claude 
Fenech imsejjaħ mill-Kummissarju bil-ġurament jgħid, aħlef li tgħid is-sewwa, is-10 
sewwa kollu u xejn inqas mis-sewwa hekk Alla jgħinek.  

JCF: Naħlef  

JA: U kemm tbusu minn – mela, tgħidilna daqsxejn il-kariga tiegħek Sur Fenech - 

JCF: Mela jiena – 

JA: - U ma’ liema kumpanija15 

JCF: Jiena c-CFO tal-grupp kollu, erm, impjegat taħt il-Head Office jiġifieri impjegat 
ma’, mas-Seabank Hotel and Catering Limited, illi ultimately hija waħda mill-
kumpaniji li jaqgħu fil-grupp kollu, taħt SD Holdings.  

JA: Sewwa. Issa, intom kontu responsabbli għall-, għat-tieġ tal-Onorevoli Bartolo hux 
hekk?  20 

JCF: Iva 

Dokument D

JA: - ftit tax-xhur ilu insomma. Tgħidilna daqsxejn, ħadtu ħsieb kollox intom? Kif kien 
ix-xogħol?  

JCF: Iva le jiġifieri bħal ma’ nagħmlu ma’ klijenti oħrajn jiġifieri erm, kien avviċinana 
ovvjament through is-sales team, biex jagħmel l-event hemmhekk jiġifieri it-tieġ 25 
basically, u ovvjament kien hemm il-proċessi kollha biex ovvjament fl-aħħar mill-
aħħar sar l-event.  

JA: Sewwa. Issa, l-fattura fejn qiegħda – qed nuruk il-fattura li eżebixxa - 

JCF: Iva 

JA:  - l-Onorevoli Bartolo quddiemna stess ta jiġifieri, erm tikkonferma li hija ġenwina 30 
u –  

JCF: Iva  

JA:  - u li ħrigtuha intom insomma  

JCF: Hekk hu hekk hu iva 

JA: ok, issa, u liema kumpanija ħarġithom il-  35 

JCF: mela, S.R.G.N., S.R.G.N.  Co Ltd. hija l-kumpanija li basically topera l-outlets tax-
xorb u l-ikel illi huma ħa ngħidu hekk, locally branded jiġifieri aħna għandna 
franchises oħrajn, erm imma dawk ir-restaurants li huma kollha locally branded 
kreati mill-grupp ħa ngħid hekk jaqgħu taħt S.R.G.N.  Co Ltd.  

JA: sew 40 

JCF: jiġifieri għandna xi 11-il restaurant taħt S.R.G.N. Co Ltd. mxerxin ma’ Malta tista’ 
tgħid.  

JA: sewwa, u jiġifieri l-fattura ħarġet minn din il-kumpanija li qed ngħidu -  

JCF: eżatt eżatt.  

JA:  - li qed nitkellmu fuqa –  45 

JCF:  - illi l-post,  Manta, jiġifieri l-venue kien Manta, huwa wieħed mill-outlets illi 
huwa operat by S.R.G.N. Co Ltd.  

JA: sewwa u il-, hemmhekk hemm riferenza għas-somma ta’ €110,00  

JCF: Iva 

JA: Hux hekk? Issa dak x’ikopri? Tista’ tgħidilna x’ikopri? Jew xi –  50 

JCF: Mela  

JA: taf – għax mhijiex somma żgħira sewwa 

JCF: hekk hu jiġifieri daka, daka kien ikopri ikel, xogħol, u venue hire. Jiġifieri, il-venue, 
l-ikel u x-xorb. 

JA: kollu 55 

JCF:  kollu  

JA: ikel u x-xorb kollu.  

JCF: Hekk hu 

JA: għax il-, tgħidilna jekk hijiex somma normali, average –  

JCF: ijja, jiddependi kemm ikollok, kemm ikollok nies 60 

JA: nies, naturalment 

JCF; qed tifhimni? F’dan il-każ l-event kien pjuttost kbir  

JA: u żgur  

JCF: jiġifieri kien hemm numru ta’ nies mhux ħażin, erm, hija imma, hija figura  ħa 
ngħidu hekk, a bażi tan-nies li kien hemm, hija normali 65 

JA: ok. Issa, il-, il-fattura tgħidlek somma waħda, erm, ma tinħariġx breakdown 
tagħha dik is-somma?  

JCF: Normalment aħna jiġifieri bħal, bħal kulħadd ikun hemm fixed fee jiġifieri li inti 
qed tkopri kollox jiġifieri dan jagħmlulek package, ovvjament il-klijent ikun jista’ 
jagħżel min-numru ta’ pakketti differenti jiġifieri - 70 

JA: sewwa 

JCF:  -  jien naf, jagħżlu t-tip ta’ ikel, etcetera etcetera, num- it-tip ta’ xorb, u l-kwalità 
tax-xorb li ħa tkun esposta fuq, fil- venue dakinhar, erm, u imbagħad ovvjament 
ikun hemm ir-rati abbinati ma’ dawk il-pakketti illi mbagħad jiġu applikati 
basically.  75 

JA: jiġifieri, il-klijent naturalment ikun irċieva minn qabel, ikun ġie infurmat minn 
qabel f’hiex tikkonsisti dik is-somma  

JCF: hekk hu 

JA: li jkun daħal għaliha 

JCF: jiġifieri dak ikun sar proċess qabel fejn anke probabbilment, ovvjament ma nkunx 80 
naf minn każ għal każ imma, in-norma hija li jkun hemm anke menu tasting qabel 
biex dak li jkun jipprovda – sorry, jipprova l-ikel li jkun ħa jiġi servut  dakinhar, erm, 
u ovvjament a bażi ta’ dawk il-, id-deċiżjonijjiet li jieħu l-klijent jiġu magħżulin 
imbagħad il-pakkett –  

JA: jiġifieri dawn, hawnhekk kien ikopri kollox bix-xorb 85 

JCF: kollox 

JA: meta ngħidu xorb mhux ilma biss jiġifieri  



4 
 

JCF: le le  

JA: spirti eċċetera 

JCF: spirti ovvjament anke bit-tip ta’ spirti  90 

JA: birra u hekk  

JCF: ikunu ġew magħżulin għax ovvjament għandna pakketti differenti  

JA: tipi ta’ – tipi ta’ whiskey speċjalment hux 

JCF: - differenti jiġifieri  

JA: - u, il-whiskey huwa iktar expensive naħseb  95 

JCF: hekk hugħax aħna jkollna numru ta’ pakketti jew -   

JA:  - u l-inbid  

JCF: - ikollok inbid, ilma, u soft drinks appar – per eżempju, jew ikollok imbagħad erm 
spirti, li jkunu non-branded, jiġifieri ma jkunux dawk li nafu fis-suq ħa ngħid hekk, 
li jkunu marki rinomati. U imbagħad ikollok il-pakketti l-oħrajn li per eżempju jien 100 
naf ikollok tipi ta’ għaxar whiskeys, daqshekk vodka, daqshekk hekk hekk, u 
jibqgħu telgħin il-pakketti ovvjament skont l-għażla tal-klijent.  

JA: sewwa. Jiġifieri m’hemmx raġuni partikolari għaliex ma, m’hawnx breakdown ta’ 
dan l-ammont għax  

JCF:  le  105 

JA: tkunu ftehmtu s-somma minn qabel  

JCF: hija, hija normali jiġifieri dawn ma tkunx jiġifieri. Ġieli jkollna per eżempju events 
oħrajn żgħar li jkunu per eżempju t’għaxra min-nies li f’dak il-każ per eżempju il-
klijent jgħid isma jien, ħa nagħżel li mmur on the menu, jiġifieri f’dak il-każ 
imbagħad iva, ħa jkollok kull ħaġa li ħa jordna l-klijent ħa tiġi ppunchjat u bbiljat 110 
accordingly imma f’events meta jkunu events kbar anke ħabba preparation, dan 
ikun għażel, intgħażel kollox minn qabel, jiġi preparat kollox minn qabel u tkun 
maqbula r-rata globali.  

JA: ok. U dan kien l-uniku ammont li rċevejtu intom bħala kumpanija mingħand l-
Onorevoli Bartolo, jiġifieri –  115 

JCF: hekk hu hekk hu  

JA:  - għal din l-attività 

JCF: Hekk hu hekk hu  

JA: għat-tieġ insomma poche parole. Erm, ma kienx tħallas deposit qabel jiġifieri hux 
hekk f’dan il-każ?  120 

JCF:  Le –  

JA: f’dan il-każ ifhimni f’dan il-każ il-persuna tafuh intom I mean  

JCF: Le ara aħna il-, il-, il-metodoloġija li naħdmu kull klijent jiffirma kuntratt, erm, 
meta ovvjament il-, il-, l-, l-event ikun, ikun sostanzjali, erm, u anke għandi kopja 
tal-kuntratt  jekk ovvjament tkunu tridu  125 

JA: aħjar jekk għandek kopja  - jekk hija kopja nistgħu nżommuha jekk m’għandekx 
kopja nagħmlu kopja 

JCF: għandi għandi kopja jiġifieri din hija  

JA: tajjeb prosit  

JCF:  - kopja tal-kuntratt 130 

JA; prosit  

JCF: erm, li kien ġie ffirmat ovvjament on on on settlement of the event għax 
ovvjament kif tistgħu tapprezzaw, id-data hija quite fil-, fil-  

JA: in advance mhux hekk? 

JCF: fis-sajf, jiġifieri li inti ikollok venue magħluq u ma taċċettax bookings u kollox u 135 
tagħmel dak il-preparation kollu ta’ xogħol, ma tistax ovvjament tkun mingħajr, 
mingħajr, erm, kif tgħid, 

CP: kuntratt 

JCF: contractually, contractually obliged għax ovvjament jinvolvi numru ta’ spejjeż 
kbar u anke coordination mas-site u trid tagħlaq is-site qabel jiġifieri ovvjament 140 
sakemm ma jsir preparamenti, armar u hekk allura inti għandek loss of business 
minn, minn –  

JA: issa inti  

JCF:  - element ieħor  

JA: - il-mhux inti ċioe, il-kumpanija, in-negozjati mexxej- għamilthom int mal-145 
Onorevoli jew  

JCF:  le le le jien ma nidħolx fihom  

JA: ħaddieħor, xi ħadd ieħor?  

JCF: eżatt eżatt eżatt 

JA: għandkom  xi ħadd inkarigat jiġifieri nimmaġina 150 

JCF; Eżatt jiġifieri dak ikun hemm is-sales team ovvjament is-sales and marketing li 
ovvjament jiltaqghu mal-klijent jiġifieri hija proċedura normali.  

SPW: Sales and marketing tad-dB jew ta’ Manta f’dan il-każ?  

JCF:  le, mela aħna, aħna għandna żewġ, aħna nippruvaw niċċentralizzaw  kollox 
jiġifieri naħdmu more centralised, centralised office so taħt il-head office 155 
għandna team dedikat li jieħu ħsieb il-hotels erm, u il-brands, jiġifieri bħal 
Starbucks, Hard Rock etcetera, u imbagħad għandna team dedikat illi jkun qed 
jieħu ħsieb ir-restaurants basically.  

SPW:  ok  

JCF:  u l-events ovvjament li jkunu qed isiru  160 

SPW: so f’dan il-każ l-Onorevoli Bartolo kiteb email lil sales, head office bażikament  

JCF: nista’ nimmaġina eżatt hekk 

SPW: ok, u imbagħad it gets delegated to the correct team li imbagħad huma jkomplu  

JCF: hekk hu hekk hu  

JA: ma, ma dealjajtx inti, xi ħadd ieħor, għandkom xi ħadd li  165 

JCF: yes yes yes, le le min-naħa ta’ sales ovvjament għandna in-nies li huma 
spesifikati u jiddealjaw kollox huma  

JA: issa l-ħlas sar xi xahrejn wara, dan normali insomma li jsiru –  

JCF: hija normali fl-industrija jiġifieri ħa ngħid hekk ara, dejjem trid tiġri –  

JA: insomma f’dan il-każ  170 

JCF: dejjem trid tiġri wara wara l-kredituri tiegħek  

JA: wara ċerti nies  

JCF: - ġieli jiġru warajna  

JA: ijja, ijja, ijja  

JCF: jiġifieri fil-business hija normali 175 

JA: naturalment, l-Onorevoli Bartolo kontu, bniedem maħruf jiġifieri  

JCF: hekk hu 

JA: nifhem li –  

JCF: imma apparti, apparti f’dan il-każ hija l-pressa normali li anke f’events iżgħar taf 
kif illi  180 

JA: ara  

JCF: iddum tiġri wara n-nies biex iħallsuk fl-aħħar mill-aħħar jiġifieri sfortunatament 
dik hija  

JA: għandkom xi mistoqsijiet oħrajn intom?  

CP: erm, ma tkunx prattika illi klijent iħallas deposit forsi meta jsir il-kuntratt għal xi 185 
event bħal din?  

JCF: jiddependi, jiddependi jiġifieri erm, ħa ngħid hekk min-naħa ta’, kumpaniji għax 
aħna jkollna ħafna corporate events eżempju, min-naħa ta’ corporate events u 
f’dan il-każ l-Onorevoli Bartolo erm, ma jkunx hemm dak il-, il-bżonn ta’ 
depożitu, u jitħallas kollox wara, erm. Meta jkun hemm, individwu ħa ngħid hekk 190 
mhux ma –  

JA: ma tafuhx,  

JCF: ħa ngħid hekk, ma nafuħx, mhi xejn u ovvjament m’għandekx kumpanija jekk per 
eżempju ma jħallaħsx tista’ taqbadlu jew sebaħ u dalam, erm f’dak il-każ jintalab 
xi deposit imma mhux fil-każi kollha jiddependi l-event kemm ikun kbir. Erm, 195 
imma normalment  dejjem jitħallas kollox wara x-xogħol.  

SPW: Għal li jista’ jkun, għax aħna qed naraw fil-kopja tal-fattura hemm dawn iż-żewġ 
line items 

JCF: iva  

SPW: Tista’ forsi tispjega għalfejn qegħdin hemmhekk bħala żewġ line items – 200 

JCF: Iva iva iva mela dik hija tkun internally, internament, jiġifieri aħna erm, 
bażikament biex  nirrekordjaw it-transazzjonijiet just, ġol-accounting software, 
jiġu maqsumin taħt different revenue line items.  

SPW: Sew 

JCF: Ok? So jkollok revenue line item għal, għall-ikel eżempju, ikollok revenue line item 205 
għax-xorb, so basically jkun hemm split, erm, split, il-probabbiltà jkun rational, 
jiġifieri xi 70-30, ħa nara kemm qiegħed f’dan il-każ – qiegħda 60-40. Erm, jkun 
maqbul, aħna għandna numru ta’ percentage standards jiġifieri waqt li s-sales 
team erm jkun ikollhom il-pakketti aħna meta niġu biex nirrekordjaw it-
transazzjoni fis-sistema tagħna, nagħ – nużaw persentaġġi li jkunu fissi biex 210 
naqsmuhom ngħidu isma dan kien allokat għall-ikel bħala revenue, u dan kien 
allokat għax-xorb 

SPW: So il-klijent jista’ jħallas l-ammont total f’daqqa waħda però –  

JCF: l-ammont ikun total f’daqqa imma is-sistema minħabba li nkunu rridu 
naqsmuhom ġo żewġ revenue line items ikollna fl-invoice nuruhom tnejn 215 
basically.  

SPW: ok. Erm min-naħa tagħkom, għandek forsi rikordju hawnhekk ta’ min ħa ħsieb in-
negozjati?  

JCF: ma, ma nafx ta onestament ma nafx  

SPW: ok.  220 

CP: Min-naħa ta’ top management, kien hemm xi ħadd involut?  

JCF: erm, fl-organisation per se?  

CP: Yes  

JCF: Le ma  

SPW: u fil-, - 225 

JCF: nidħlux fl-organisation tax-x’jismu 

SPW: Mhux biss fl-organisation, anke t-tentattivi meta l-Onor. Bartolo għax ovvjament 
inti għedt li dan kien persuna, magħruf, kulħadd jaf min hu  

JCF: hekk hu hekk hu  

SPW: anke meta kkomunika l-ewwel darba mal-uffiċċju, mal-kumpanija 230 

JCF: ma, ma nkunx naf, jiġifieri fil-każ inkun irrid niċċekkja u  ovvjament ma nkunx qed 
niffollowja kull thread ta’ kif jidħol il-business eżatt, erm, ma neskludix illi 
ovvjament kien hemm xi ħadd mit-top management irċieva telefonata u imbagħad 
għaddieha through, through through normal lines jiġifieri. Jiġifieri, ikollna ukoll 
corporate events fejn per eżempju jien naf ikollok supplier kbir tiegħek li 235 
jċempillek jgħidlek isma jien nixtieq nagħmel event u tqbaddu ma’, mas-sales 
team jiġifieri, il-probabbiltà ħa ngħid hekk li tkun ġrat xi ħaġ’hekk ħa nkun onest 
jiġifieri.  

JA: jiġifieri inti personalment inti, bħala Jean Claude Fenech, qatt ma ltqajt mas-Sur, 
mal-Onorevoli Bartolo?  240 

JCF: no no no  

JCF: personalment 

JCF: no no no  

JA: fuq dan l-event eh mhux fuq affarjiet -  

JCF: le le le le le 245 

JA; ok.  

JCF: ovvjament aħna jkollna ħafna ħafna ħafna klijenti  

JA: u għandkom ħafna impjegati nimmaġina hux hekk  

JCF: Għandna ħafna impjegati, għandna ħafna kumpaniji u impossibbli nidħol f’dan id-
dettall ta’ kull transazzjoni x’jismu 250 

JA: ok,  

CP:  u ir-rata, l-aħħar domanda min-naħa tiegħi, ir-rata li hemm fl-invoice, dik kienet 
rata forsi preferenzjali jew rata normali għal pakkett li għażel?  

JCF: hija rata normali ta, għax ovvjament wieħed irid jikkunsidra illi f’dak il-ġurnata kif 
għidt qabel, ir-ristorant ingħalaq so l-ewwel ħaġa li aħna nħarsu meta jkun hemm 255 
event kbir  huwa illi f’dik il-ġurnata li kieku aħna m’għamilnix dan l-event kemm 
stajna ġġenerajna business minn dak l-event? Min, min-, mingħajr dak l-event. So 
ovvjament aħna ma nistgħux nagħmlu event u titlef il-flus li normalment iddaħhal 
so ovvjament kollox jittieħed into consideration jekk ovvjament il-klijent xtaq jew 
jixtieq illi jingħalaq il-venue u jkollu exclusivity imbagħad ovvjament irid iħallas il-260 
premium tiegħu u jiġifieri  

JA: iħallas iktar mhux hekk. Ok. Din hija s-sustanza tax-xhieda tas-Sur Jean Claude 
Fenech, dettatta minnu stess fuq it-tape. Grazzi ħafna. Tista’ tmur grazzi .  

JCF: Grazzi . 

 

 

 

 

Data tal-aħħar reviżjoni: 25 t’April 2025 

